
Ներածություն 

 
Պրոբլեմային է կոչվում այն ուսուցումը, որի ընթացքում աշակերտները, ուսուցչի 

ղեկավարությամբ, իրենց ունեցած գիտելիքների հիման վրա լուծում են պրոբլեմային 

խնդիրներ, հաղթահարում պրոբլեմային իրավիճակներ, որոնում գործողության նոր 

եղանակներ, կարգավորում ու կողմնորոշում իրենց գործունեությունը, գործադրում 

պրոբլեմային շարադրանքի, մասնակի որոնողական կամ էվրիստիկական, 

հետազոտական մեթոդներ, ինքնուրույնաբար ձևակերպում իրենց մտահանգումներն ու 

եզրահանգումները, հասնում վերջնական նպատակի: 

Պրոբլեմային ուսուցման դասավանման շրջանակներում ուսուցչի դերը իրական 

խնդիրներ առաջադրելն է, աշակերտի հետազոտությանն աջակցելը և նրա 

ուսումնասիրությունը քաջալերելը: Պրոբլեմային ուսուցման մեթոդի մոդելը հայտնի է 

նաև այլ անվանումներով, օրինակ՝ նախագծի վրա հիմնված դասավանդում, իսկական 

ուսումնառության կամ «խարսխված» ուսումնառություն: Պրոբլեմային ուսուցման 

գերագույն նպատակը սովորողների տրամաբանական մտածողության և 

ստեղծագործական գործունեության զարգացումն է, որը կարելի է իրականացնել 

պրոբլեմային խնդիրներ լուծելու, պրոբլեմային իրավիճակներ հաղթահարելու միջոցով: 

 
Պրոբլեմային ուսուցման էությունը պրոբլեմային իրավիճակի ստեղծումն է, որն 

արթնացնում ու ակտիվացնում է սովորողների մտածական գործունեությունը: 

Ուսուցման այս ձևն ունի մի շարք առավելություններ․ 

 
1. զարգացնում է սովորողների տրամաբանական, դիալեկտիկական մտածո- 

ղությունը։ 

2. ուսումնական նյութը դարձնում է ապացուցելի և այլևս ոչ մի կասկած չի 

հարուցում։ 

3. ուսուցման գործընթացը դարձնում է հուզական։ 

 
4. ընձեռնում է միջառարկայակն, միջգիտական կապերից օգտվելու 

հնարավորություն։ 

5. ձեռք բերված գիտելիքները երկար ժամանակ մտապահվում են, 

ինտենսիվացնում է ուսուցումը և արագացնում նրա տեմպը, ինչպես նաև մեծացնում է 

աշակերտների ինքնագործունեության շրջանակը։ 

6. լայնացնում նրանց որոնողական՝ հետազոտական աշխատանքներ կատարելու 

ոլորտը, ծանոթացնում գիտական մեթոդներին: 

Պրոբլեմային դասավանդման մտավոր ակունքները սկիզբ են առել Ջոն Դյուիի 

աշխատություններից: Դյուիի այն միտքը, որ դպրոցները պետք է լինեն կյանքի իրական 

խնդիրների լուծումներ փնտրող լաբորատորիաներ, պրոբլեմային դասավանդման 

փիլիսփայական հիմնաքարն է: 

Պրոբլեմային ուսուցման դեպքում ուսուցիչը քաջալերում է աշակերտի ակտիվ 

մասնակցությունը, աշակերտներին մղում է իր գիտելիքների պաշարի ինքնուրույն 

հայտնաբերմանը կամ կերտմանը: Աշակերտներին աշխարհի մասին գաղափարներ կամ 

տեսություններ մատուցելու փոխարեն, ինչն անում է ուղղակի դասավանման մոդելով 

առաջնորդվող ուսուցիչը, պրոբլեմային ուսուցման դեպքում նա հարցադրման կամ 

պրոբլեմային ուսումնառության մոտեցումների կիրառման միջոցով աշակերտներին 

հնարավորություն է տալիս ինքնուրույն կառուցել սեփական գաղափարներն ու 

տեսությունները: 

Պրոբլեմային ուսուցման առանձնահատկությունները պատմության 

դասաժամերին 

Պրոբլեմային ուսուցումը անկապ առարկայից ունի առանձնահատկություններ և 

հիմնական հասկացություններ։Պրոբլեմային ուսուցման հիմնական 

հասկացություններից են՝ ուսումնական պրոբլեմը (կամ ուղղակի պրոբլեմային խնդիրը), 

պրոբլեմային հարցը և պրոբլեմային իրավիճակը: 

Ուսուցման գործընթացում պրոբլեմային խնդիրը իրագործում է որոնելի անհայտի 

բացահայտման ֆունկցիա: 

Սովորական խնդիրը և պրոբլեմային խնդիրը տարբեր հասկացություններ են: 

Պրոբլեմային խնդիրը ներառում է ենթապրոբլեմներ, պրոբլեմային հարցեր, առաջաց- 

նում շղթայական իրավիճակներ: Մինչդեռ սովորական խնդիրը զուրկ է այդպիսի 

հատկություններից: 

 
Պրոբլեմային խնդիր հասկացությունը կարելի է ձևակերպել այսպես. պրոբլեմային 

խնդիրը որոնելիս անհայտից բխող ենթապրոբլեմների և պրոբլեմային հարցերի 

համակցություն է, դրանց ամբողջականությունը կամ միագումարությունը, որ 

առաջացնում է պրոբլեմային իրավիճակներ: 

 
Պրոբլեմային հարց. պրոբլեմային է կոչվում այն հարցը, որն առաջացնում է 

ճանաչողական դժվարություն։Պրոբլեմային իրավիճակը պրոբլեմային ուսուցման 

կենտրոնական օղակն է: Այն աշակերտների համար ստեղծված հոգեկան լարված պահն 

է, որը լի է հակասություններով։ 

Երբ աշակերտին առաջադրվում է պրոբլեմային խնդիր, նա առաջին հերթին մտածում է 

գտնել գործողության նոր եղանակներ, համախմբում է իր ունեցած գիտե-լիքները, 

կարողությունները, դատում է տրամաբանում, առաջադրում վարկածներ և այլն: Այս 

ամենը նրան հարկադրում է ստեղծված պրոբլեմային իրավիճակը: Ուստի իզուր չէր Ս. Լ. 

Ռուբինշտեյնն ասում, որ մտածողության սկիզբը պրոբլեմային իրավիճակի ծագումն է: 

Անկախ դասավանդվող առարկայից պրոբլեմային ուսուցումն ունի հատուկ գծեր։ 

Խթանող հարց կամ խնդիր. Պրոբլեմային ուսուցումը ուսուցման գործընթացը 

կազմակերպում է հասարակությանը հուզող և աշակերտների համար անձնապես 

իմաստալից հարցերի և խնդիրների շուրջ: Դրանք արտացոլվում են իրական կյանքի 

այնպիսի իրավիճակներ, որոնք պարզ պատասխանով չեն լուծվում, այլև կան 

հանգուցալուծման մրցակցող տարբերակներ: Միջառարկայական կենտրոնացում. 

Չնայած պրոբլեմային դասը կարող է կենտրոնացած լինել որոշակի առարկայի 

շրջանակներում, հետազոտվող իրական խնդիրն ընտրվում է հենց այն պատճառով, որ 

դրա հանգուցալուծման համար աշակերտը ստիպված լինի խորասուզվել բազմաթիվ 

առարկաների ոլորտներում: Պրոբլեմային ուսուցումը կատարում է զարգացնող և 

դաստիարակչական ֆունկցիաներ: 

 
Զարգացնող ֆունկցիաները բազմազան են: Այսպես, օրինակ, մոդելավորվում է 

աշակերտների մտածողությունը, բարձրացնում նրա արդյունավետությունը: 

Ուսումնական առարկաների տրամաբանությունը մոտեցնում է գիտությունների 

տրամաբանությանը, իսկ ուսուցման տրամաբանությունը՝ ճանաչողական տրա- 

մաբանությանը: Կազմակերպում է սովորողների խմբային մտավոր աշխատանքը, 

ապահովում է նրանց մտածողության դիալեկտիկական զարգացումը, իրացնում է 

գիտելիքների փոխանցումը նոր իրավիճակներում: 

Դաստիարկչական ֆունկցիաներ․պրոբլեմային ուսուցումը ունի հատուկ 

դաստիարակչական ֆունկցիաներ: Դրանցից են՝ սովորողների ստեղծագործական 

հմտությունների դաստիարակումը, ձեռք բերած գիտելիքների ստեղծագործաբար 

օգտագործումը, ստողծագործական փորձի կուտակումը: Պրոբլեմային ուսուցումն օգնում 

է աշակերտին դառնալ անկախ , ինքնուրույն սովորողներ: 

Պրոբլեմային ուսուցման մակարդակները 

 
Պրոբլեմային ուսուցումը ունի մակարդակները։ Պրոբլեմային ուսուցման երեք 

մակարդակներն են: 

Առաջին մակարդակի դեպքում ուսուցիչն առաջադրում է պրոբլեմը, ձևակերպում է այն և 

աշակերտներին ուղղում դեպի լուծման ուղիների ինքնուրույն որոնումները: 

Երկրորդ մակարդակը առաջինից տարբերվում է նրանով, որ աշակերտի մեջ 

դաստիարակվում է պրոբլեմը ինքնուրունաբար ձևակերպելու և լուծելու 

ընդունակություն, իսկ ուսուցիչը միայն նշում է պրոբլեմը: 

Երրորդ մակարդակում ուսուցիչը նույնիսկ չի նշում պրոբլեմը: Աշակերտը այն պետք է 

տեսնի տեքստում ինքնուրույնաբար, ձևակերպի և հետազոտի նրա լուծման 

հնարավորությունները։ Այս ամենի արդյունքը լինում է այն,- գրում է հոգեբան Վ. Ա. 

Կրուտեցկին,- որ աշակերտի մեջ դաստիարակվում է պրոբլեմը ինքնուրույնաբար 

տեսնելու, պրոբլեմային իրավիճակն ինքնուրույաբար վերլուծելու , ինքնուրույնաբար 

ճիշտ պատասխան տալու ընդունակություն: Այսպիսով, երրորդ մակարդակում 

աշակերտի գործունեությունը լրիվ ինքնուրույն է: 

Պրոբլեմային դասերի պլանավորումը 

 
Նպատակները. վերևում բացատրվել է, որ պրոբլեմային ուսուցումը հետապնդում է 

այնպիսի նպատակներ, ինչպիսին են՝ աշակերտներին օգնել զարգացնելու իրենց 

մտավոր և հետազոտական հմտությունները, աշակերտներին օգնել դառնալու 

ինքնուրույն սովորողներ: Պրոբլեմային դասավանդման մոդելի հիման վրա կառուցված 

որոշ դասեր կարող են այս բոլոր նպատակները համատեղել: Բայց և այնպես, առավել 

իրատեսական է, որ ուսուցիչը որոշակի դասաշար նպատակաուղղի վերոնշյալներից մեկ 

երկուսին: Պրոբլեմային ուսուցման մոդելով առաջնորդվող ուսուցիչները գործուն 

մասնակցություն են ունենում աշակերտների հետազոտության խնդիր ընտրելու 

հարցում, քանի որ սա աշակերտներին ավելի է ոգևորում: Օրինակելի իրավիճակն 

առնվազն պետք է բավարարի հետևյալ հինգ չափանիշների. 

․Պետք է իրական լինի: Սա նշանակում է, որ խնդիրը պետք է խարսխված լինի ոչ թե 

գիտության տվյալ ճյուղի սկզբունքներին, այլ աշակերտի իրական կենսափորձին: 

․Խնդիրը պետք է որոշ չափով ոչ հստակ ձևակերպում ունենա, որպեսզի իր 

խորհրդավորությամբ ու խճճվածությամբ գրավի աշակերտին: 

․Խնդիրը պետք է իմաստալից լինի և համապատասխանի աշակերտների մտավոր 

զարգացման մակարդակին: 

․Խնդիրը պետք է բավարար չափով ընդգրկուն լինի, որպեսզի ուսուցիչը 

հնարավորություն ունենա իրագործել իր ուսուցողական նպատակը: 

․Ցանկալի է, որ օրինակելի խնդրի լուծումը խմբային աշխատանք ներառի: 

 
Խնդրի ընտրությունը կատարելիս ուսուցիչը պետք է հաշվի առնի հետևյալ 

նկատառումները. 

. Արդյո՞ք այդ իրավիճակը հետաքրքիր կլինի աշակերտների տվյալ խմբի համար: 

 
. Այս խնդրի հետազոտումն իրագործելի՞ է և արդյոք հատկացված ժամանակն ու 

նյութատեխնիկական առկա պաշարներն արդյունավետ հետազոտություն վարելու 

հնարավորություն են ընձեռում: 

Պրոբլեմային ուսուցման դասի պլան 
 

 
Պրոբլեմային տեխնոլոգիայով դասերի կազմակերպումը և անցկացումը ուսուցչից 

պահանջում է այդ ուսուցման հետ կապված մի շարք մանկավարժական 

հասկացությունների և տերմինների իմացություն: 

 
Դրանք են` 

 
1. Պրոբլեմ – տեսական և գործնական խնդիր, որը պահանջում է լուծում: Պրոբլեմը 

գիտելիք է չգիտելիքի մասին, ինչպես նաև այն ուղիների մասին, որոնց միջոցով 

չգիտելիքը վերածվում է գիտելիքի: 

2. Ուսումնական պրոբլեմ - գործնական կամ տեսական խնդիր, որն ունի անհայտից բխող 

որոշակի հասկացությունները, որոնց հաղթահարումը նոր գիտելիքների, գործողության 

նոր եղանակների պահանջ է դնում: 

3. Պրոբլեմային շարադրանք – ուսուցչի կողմից հաղորդվող այն շարադրանքն է, որը 

պարունակում է ճանաչողական դժվարություն, ճանաչողական հարց կամ խնդիր, որոնք 

առաջ են բերում իրավիճակներ, որոնց հաղթահարման համար սովորողները կատարում 

որոնողական, հետազոտական աշխատանքներ, ի հայտ բերում նյութի մեջ եղած 

հակասությունները: Ինչպես ասվեց, պրոբլեմային շարադրանքը լրիվ չափով տրվում է 

ուսուցչի կողմից: Շարադրման ընթացքում բացահայտվում են և լուծվում 

հակասությունները, արվում են դատողություններ, կառուցվում են վարկածներ, մերժվում 

են անհավանական պատասխանները և, ի վերջո, հանգում ճշմարտության: 

Սովորողներին պրոբլեմը լուծելու գործողություններին վարժեցնելու նպատակով 

ուսուցիչն ինքն ստեղծում է պրոբլեմային իրավիճակ, ինքն է որոնում դրանց 

հաղթահարման ուղիները և հասնում վերջնական նպատակին, մինչդեռ սովորողները 

մտովի մասնակցում են այդ գործընթացին: 

4. Պրոբլեմային հարց – հարց, որն առաջացնում է ճանաչողական կամ ինտելեկտուալ 

դժվարություն և հակասություն: Այդպիսի հարցի պատասխանը չկա սովորողների 

գիտելիքներում և ոչ էլ առկա է տեղեկատվության մեջ: Եթե պրոբլեմային հարցի 

պատասխանը չի պարունակում նոր գիտելիքներ, ուրեմն այդ հարցը պրոբլեմային չէ: 

5. Ճանաչողական կամ պրոբլեմային խնդիր – Ճանաչողական (պրոբլեմային) խնդիրն այն 

խնդիրն է, որի լուծման համար սովորողները որոնում են նոր գիտելիքներ, 

գործողությունների նոր եղանակներ: 6. Պրոբլեմային իրավիճակ – այն դժվարագույն 

կացությունն է, որն առաջանում է սովորողների հոգեվիճակում ծագած խնդրի, հարցի, 

փաստի և անհայտի հայտնաբերման եղանակների ու մեթոդների միջև 

հակասությունների հիման վրա։ 

 
Դասի թեման.-Արևմտահայությունը 1-ին 

աշխարհամարտի նախօրյակին։ 

 Դասի նպատակն ու խնդիրները․ 

Իմանա․մեծ տերությունների վերաբերմունքը հայկական հարցի վերաբերյալ։ 

Հայկական հարցի լուծման ծրագրերը։ 

Ընդհանրացնի մեծ տերությունների վերաբերմունքը Հայկական հարցի լուծման 

նկատմամբ։ 

Դասանյութի  բովանդակության միջոցով զարգացնել  աներեր կամք, համառություն, 

տոկունություն, մտավոր ակտիվություն և հնարամտություն։ 

Ուսուցման միջոցները. 

 
Դասագիրք (Վ. Բարխուդարյանի խմբագրությամբ 8-րդ դասարանի Հայոց 

պատմություն), բաշխիչ  նյութեր, քարտեզներ, քարտեզ-սխեմաներ, նկարներ։ 

 
. Ուսուցման մեթոդները. - ինքնուրույն աշխատանքի, որոնողական և հետազոտական 

 
․ Դասի տիպը. պրոբլեմային ուսուցման դաս. 

 
. Դասի ընթացքը. Պրոբլեմային հարցի առաջադրում, պրոբլեմային իրավիճակի 

ստեղծում, պրոբլեմի լուծում: Քանի որ սովորողները համաշխարհային պատմության 

դասընթացից արդեն ուսումնասիրել են հայ ժողովրդի պատմության հետ 

անմիջականորեն կապված Ռուսաստանի և Թուրքիայի` 20-րդ դարի առաջին 

տասնամյակի սոցիալ-տնտեսական և քաղաքական իրադարձությունները 

(Հասարակական շարժումները Եվրոպայում և ԱՄՆ-ում,Արևելյան հասարակությունների 

արդիականացման փորձերը և թեմաները), ուստի անհրաժեշտ է ամբողջացնել և 

համակարգել սովորողների գիտելիքները նշված թեմաներից: 

 
2. Անցում նոր դասանյութին. 

 
ա) Նոր նյութի (թեմայի) հայտնումը սովորողներին. Հակահամիդյան շարժումը: 

 
Հիմնական հարցեր - Երիտթուրքական հեղաշրջումը - Կիլիկիահայության կոտորածները 

և ինքնապաշտպանական կռիվները։ 

բ) Մոտիվացիա ( շարժառիթ): Թեմայի կիրառելիության կարևորության ընդգծումը 

Ուսուցիչը նշում է, որ յուրացնելով երիտթուրքական հեղաշրջման մասին գիտելիքները` 

իրենք կարող են. 

1. խորությամբ ըմբռնել, վերլուծել և գնահատել այն մեծ ողբերգությունը, որը 

իրականացվեց երիտթուրքերի կողմից 1915թ. հայ ժողովրդի նկատմամբ 

2. նպաստել Հայոց ցեղասպանության միջազգային ճանաչման համար մղվող պայքարին 

3. ճիշտ կողմնորոշվել այն իրադրության մեջ, որ այսօր կատարվում է Թուրքիայում, ճիշտ 

եզրակացություն անել դրանց վերաբերյալ: 

գ) Անցում նոր նյութին, այսինքն` կապերի ստեղծում աշակերտների արդեն ունեցած և 

նոր ձեռք բերվող գիտելիքների միջև: 

դ) Մտագրոհ կամ խմբավորում․ 

 
Նախորդ թեմաներից ու անձնական փորձից նոր նյութի ուսումնասիրման վերաբերյալ 

սովորողների ունեցած գիտելիքները պարզելու և արդիականացնելու համար կարելի է 

կազմակերպել մտագրոհ, խմբավորում կամ պրիզմա վարժություն։ 

I.Ուսումնական նյութից պրոբլեմի առանձնացումը և պրոբլեմի ձևակերպումը. 

Մտագրոհի արդյունքները ամփոփելուց հետո սովորողներին առաջարկվում է կարդալ 

դասագրքի հետևյալ հատվածները և գտնել հակասություն ձեր ունեցած գիտելիքի և 

անհայտ գիտելիքների միջև: 

Դասագրքի նյութի առաջին ենթավերնագիրը ընթերցելուց հետո սովորողները 

հայտնաբերում են հակասություններ տեքստի հետևյալ հատվածներում. - 1908թ. 

հուլիսին Թուրքիայում տեղի է ունենում պետական հեղաշրջում: Երկրում հաստատվում 

են սահմանադրական կարգեր, որտեղ վճռական դեր են խաղում երիտթուրքերը: 

Համիդյան բռնակալության տապալումը մեծ խանդավառություն առաջացրեց 

կայսրության բոլոր ժողովուրդների, այդ թվում նաև՝ հայերի մեջե: Սուլթան ,Աբդուլ 

Համիդ 2-րդը գաղտնի նախապատրաստություններ է տեսնում վերականգնելու 

սուլթանական բացարձակ միապետությունը: Հակասությունը տեքստի երկու 

հատվածների միջև ակնհայտ է: Տեքստի առաջին հատվածից պարզ կարելի 

եզրակացնել, որ սուլթան Աբդուլ Համիդ 2-րդ պետք է գահընկեց արված լիներ: Բայց 

իրականում նա մնացել էր գահին և 1909թ. մարդի 31-ին խռովություն բարձրացրել: Եթե 

սովորողները չեն տեսնում հակասություն, ուսուցիչն ուղղորդում է նրանց և հուշում 

տեսնելու և գտնելու գիտելիքների պակասը: 

Հետաքրքրության առաջացումը պրոբլեմի նկատմամբ. 

 
Սա համարվում է պրոբլեմային ուսուցման առաջին փուլը: Այդ նպատակով ուսուցիչը 

մշակում և սովորողներին է ներկայացնում հարցերի մի ամբողջ խումբ, բերում 

օրինակներ: Ձեր կարծիքով ինչո՞վ է տարբերվում պետական հեղաշրջումը 

իշխանափոխությունից: Նախորդ դասընթացներում դուք հանդիպե՞լ եք նման 

իրավիճակների: Կարո՞ղ եք բերել օրինակներ: Սովորողները ծանոթանալով տեքստի այս 

հատվածներին` ուսուցչի օգնությամբ նրանում պրոբլեմ (խնդիր) են տեսնում: 

Հակասություն է նկատվում նրանց ունեցած գիտելիքների և նոր մատուցվող 

գիտելիքների միջև: Հակասությունը նրանում է, որ Կիլիկիայում հայերի կոտորածը սկսվել 

է 1909թ. ապրիլի 1-ին (հին տոմարով), այսինքն` այն օրը, երբ սուլթան Աբդուլ Համիդը 

վերականգնեց իր անսահմանափակ իշխանությունը: Հարց է առաջանում. եթե ապրիլի 

1-ին երիտթուրքերը կորցրեցին իրենց իշխանությունը, ինչպե՞ս կազմակերպեցին 

Կիլիկիայի հայության կոտորածը: Կամ՝ երբ երկրում սկսվում են ռազմական բախումները 

ինչպե՞ս կարող է ամրապնդված լինել երիտթուրքերի իշխանությունը, մանավանդ որ 

երիտթուրքական կուսակցության անդամների մեծ մասը այդ օրերին ճողոպրում է 

Սալոնիկ: IX. Պրոբլեմային հարցի ձևակերպում։ 

 
. Պրոբլեմային հարցի ձևակերպումը. 

 
Արդյո՞ք 1908թ. հուլիսը կարելի է համարել պետական հեղաշրջման ավարտ, այն 

դեպքում, երբ սուլթան Աբդուլ Համիդը գահընկեց է արվել 1909թ. ապրիլի վերջերին: 

Պրոբլեմային իրավիճակի ստեղծում, դժվար կացություն. 

 
Սովորողներն ապրում են հուզական վիճակ: Նրանք սկսում են մտածել և աշխատել 

պրոբլեմի լուծման ուղղությամբ: 

Սովորողների ինքնուրույն աշխատանքը. 

 
Ձևավորվում է հետաքրքրություն պրոբլեմի նկատմամբ: Նրանց մեջ աստիճանաբար ի 

հայտ է գալիս մտավոր, ներքին դիրքորոշում ու ձգտում: Սովորողները սկսում են 

պրոբլեմային իրավիճակից դուրս գալու (հաղթահարման) աշխատանքները, կազմում 

գործունեության մոտավոր պլան և անցնում որոնողական գործողությունների: Նրանք 

նախ ի մի են բերում իրենց նախկին գիտելիքները պրոբլեմի մասին, պարզում դրանց 

հակասությունը և կապը անհայտ գիտելիքի հետ, ճշտում պակասող գիտելիքի հնարավոր 

սահմանները: 

Պրոբլեմի որոնման եվ հետազոտական աշխատանքի փուլը 

 
Սովորողները սկսում են պակասող գիտելիքների որոնումը: Նրանք ընտրում են պրոբլեմի 

լուծման համար գիտելիքների նոր աղբյուրներ, կարդում դրանք, ի հայտ բերում նոր 

փաստեր, դրանք կապում իրենց ունեցած փաստերի հետ, կատարում վերլուծություն, 

համադրություն, գտնում գործողության նոր եղանակներ: Ճանաչողական գործընթացը 

զարգանում է աստիճանաբար, փուլերով, որոնցում գործադրվում են մասնավոր 

որոնողական (Էվրիստիկական), հետազոտական մեթոդներ: Այդ ընթացքում կուտակված 

գիտելիքները վերածվում են գործողությունների, վերացարկվում են երևույթները, գործի 

են դրվում միջառարկայական կապերը: Այս փուլում սովորողները հենվում են նախորդ 

փուլերում ձեռք բերված գիտելիքների վրա, որոնց միջև կապերի հետազոտման, 

բացահայտման ու ընդլայնման միջոցով ի հայտ են գալիս ենթապրոբլեմներ, դրանց 

լուծման նոր ուղիներ ու միջոցներ: Հետազոտական աշխատանքի ընթացքում 

սովորողներն առաջ են քաշում տարբեր վարկածներ, որոնում լրացուցիչ փաստարկներ 

ու հիմնավորումներ, ստուգում դրանց գիտականությունը, բացահայտում անհայտի 

հայտնաբերման ուղիները, կատարում ընտրություն։ 

 
Պրոբլեմի լուծումը. Այս փուլում արդյունքը գլխավոր անհայտի հայտնագործումն է, որի 

միջոցով գտնում են մյուս անհայտները: Առաջադրված պրոբլեմը սովորողները լուծեցին 

հետևյալ կերպ. երիտթուրքական հեղաշրջումը Թուրքիայում ընթացել է երկու փուլով, 

այն սկսվել է 1908թ. հուլիսին և ավարտվել 1909թ. ապրիլին Աբդուլ Համիդի 

գահընկեցությամբ (հիմնավորումը տես հավելված 2-րդում): Դասանյութի երկրորդ և 

երրորդ` ,Ինքնապաշտպանական կռիվները Կիլիկիայումե և ,- Հայկական հարցը 1912- 

1914թթե հարցերը ուսումնասիրվում են սովորողների ինքնուրույն անհատական 

աշխատանքի կազմակերպմամբ, որի արդյունքում կազմվում են համեմատական և 

ժամանակագևական աղյուսակներ։ 

Աղյուսակ 1. Ինքնապաշտպանական կռիվները Կիլիկիայում 1909թ. ապրիլ 
 
 

Տարեթիվ Վայր Գործիչներ Արդյունքներ 

Աղյուսակ 2. Հայկական հարցը 1912-1914թթ։ 
 
 

Տարեթիվ Իրադարձություն 

 

 
Տնային առաջադրանքներ. 1. Տեքստից դուրս գրեք հայ-ռուսական համաձայնագրի 

երկու կետ, որոնք, ձեր կարծիքով, կարելի է վերաձևակերպել այլ կերպ: Ներկայացրեք 

ձեր վերաձևակերպումները: 

2. Ա. Մանդելշտամի կազմած հայկական բարենորոգումների նախագիծը արտահայտեք 

աղյուսակի տեսքով և լրացրեք այն: 3. Գրեք համառոտ շարադրություն ,1909թ. ապրիլի 1- 

ը Ադանայում վերնագրով։ 

Եզրակացություն 
 

 
Ուսումնական գործընթացի զարգացման, կատարելագործման ուղիների որոնումը 

հանգեցնում է մանկավարժական տարբեր տեխնոլոգիաների մշակման, որոնց շարքում է 

նաև պրոբլեմային ուսուցումը, այսինքն՝ ուսուցման գործընթացի այնպիսի 

կազմակերպումը, որը սովորողին ստեղծված իրավիճակը գիտակցելու, առաջադրված 

խնդրում եղած հակասությունները հայտնաբերելու, չիմացածն ու անհայտը որոնելու, 

խնդիրը լուծելու և վերջնական նպատակին հասնելու հնարավորություն է ընձեռում: 

Նշված տեխնոլոգիայի էությունը պրոբլեմային իրավիճակի ստեղծումն է, որը նպաստում 

է ուսանողների մտածողության մակարդակի բարձրացմանը: 

Պրոբլեմային ուսուցմումը բովանդակում է պրոբլեմային իրավիճակների ստեղծման 

տարբեր եղանակներ, մեթոդներ, որոնք՝ որպես ուսուցման արդյունավետ հնարներ, 

առավել մատչելի ու նպատակային են դարձնում առարկայական գիտելիքի յուրացումը: 

Պրոբլեմային ուսուցման տեխնոլոգիան ենթադրում է նոր գիտելիքների, 

կարողությունների և հմտությունների մշակում և ամրապնդում, սովորողների 

ստեղծագործական մտածողության ու անձնային այլ որակների զարգացում: 

Պրոբլեմային ուսուցմանե մեթոդները ենթադրում են դասավանդողի կողմից պրոբլեմի 

առաջադրում, ձևակերպում, լուծում` ցույց տալով դրանց լուծման ուղիները: Այս 

տեխնոլոգիայի էությունն այն է, որ դասավանդողը ցուցադրում է գիտական 

ճանաչողության, խնդիրների լուծման օրինակներ, արդյունքում ամրապնդվում ու 

յուրացվում են պրոբլեմային ուսուցման մեթոդներով ձեռք բերված գիտելիքները։ Այս 

ուսուցումը ունի մի շարք առավելություններ ավանդական ուսուցման նկատմամբ, քանի 

որ. 

1. Սովորեցնում է մտածել տրամաբանորեն, 

2. Ուսումնական նյութը դարձնում է ավելի ապացույցների վրա հիմնված, 

3. Առաջացնում է խորը ինտելեկտուալ զգացումներ։ 

 
Այս թեմային է նվիրված Ի. Լերների «Խնդիրենրի ուսուցում» մենագրությունը, որտեղ նա 

նշել է, որ պրոբլեմային ուսուցումը մի ամբողջություն կամ մեթոդների համակարգ։ 

Օգտագործված գրականության ցանկ 

1. Մ. Հովհաննիսյան - «Պրոբլեմային ուսուցման տեխնոլոգիայի կիրառման 

առանձնահատկությունները» 

2. Ա. Բռուշլինսկի - «Մտածողության հոգեբանություն և պրոբլեմային ուսւցում» 

3. Վ. Դավիդով - «Կրթության զարգացման հիմնախնդիրները» 

4. Մ. Ի. Մախմուտով - «Պրոբլեմային ուսուցման տեսություն և պրակտիկա» 

